
FRAMKVÆMDARÁKVÖRÐUN FRAMKVÆMDASTJÓRNARINNAR  

(ESB) 2021/260 

frá 11. febrúar 2021 

um samþykkt landsráðstafana sem gerðar eru til að takmarka áhrif tiltekinna sjúkdóma í lagardýrum í 

samræmi við 3. mgr. 226. gr. reglugerðar Evrópuþingsins og ráðsins (ESB) 2016/429 og um niðurfellingu 

á ákvörðun framkvæmdastjórnarinnar 2010/221/ESB 

(tilkynnt með númeri C(2021) 773) (*) 

FRAMKVÆMDASTJÓRN EVRÓPUSAMBANDSINS HEFUR, 

með hliðsjón af sáttmálanum um starfshætti Evrópusambandsins, 

með hliðsjón af reglugerð Evrópuþingsins og ráðsins (ESB) 2016/429 frá 9. mars 2016 um smitandi dýrasjúkdóma og um 

breytingu og niðurfellingu á tilteknum gerðum á sviði dýraheilbrigðis (lög um dýraheilbrigði) (1), einkum 3. mgr. 226. gr., 

og að teknu tilliti til eftirfarandi: 

1) Í tilskipun ráðsins 2006/88/EB (2) er m.a. mælt fyrir um dýraheilbrigðiskröfur sem beita skal við setningu á markað, 

innflutning og umflutning lagareldisdýra og afurða þeirra, lágmarksforvarnarráðstafanir sem miða að því að auka vitund 

um sjúkdóma í lagareldisdýrum og lágmarksvarnarráðstafanir sem beita skal ef um er að ræða grun um eða uppkomu 

tiltekinna sjúkdóma í lagardýrum. Sú tilskipun er felld úr gildi með reglugerð (ESB) 2016/429 frá og með  

21. apríl 2021. 

2) Ákvæði d-liðar 1. mgr. 9. gr. reglugerðar (ESB) 2016/429 varða reglur um varnir sem gilda í tengslum við skráða 

sjúkdóma sem kalla á ráðstafanir til að koma í veg fyrir að þeir breiðist út, hvort heldur sem er við komu inn í 

Sambandið eða vegna tilflutninga milli aðildarríkja. 

3) Lagareldi í Sambandinu er afar fjölbreytt, að því er varðar dýrategundir sem eru ræktaðar og framleiðslukerfi sem eru 

notuð í aðildarríkjunum, og líklegt er að þessi fjölbreytni muni aukast með tímanum. Af þessum sökum geta tilteknir 

sjúkdómar sem eru ekki skráðir skv. d-lið 1. mgr. 9. gr. reglugerðar (ESB) 2016/429 samt sem áður skipt máli fyrir 

tiltekin aðildarríki, annaðhvort vegna þess að dýrategundirnar eru til staðar í þessum aðildarríkjum eða vegna tegunda 

lagareldisframleiðsluaðferða sem eru notaðar í þessum aðildarríkjum. Ef annar sjúkdómur en skráður sjúkdómur, eins og 

um getur í d-lið 1. mgr. 9. gr. reglugerðar (ESB) 2016/429, skapar umtalsverða áhættu fyrir heilbrigði lagardýra í 

þessum aðildarríkjum er viðkomandi aðildarríki heimilt, til að verjast útbreiðslu sjúkdómsins, að samþykkja landsráð-

stafanir skv. 1. mgr. 226. gr. þeirrar reglugerðar að því tilskildu að þessar ráðstafanir séu viðeigandi og nauðsynlegar til 

að ná markmiðunum.  

  

(*) Þessi ESB-gerð birtist í Stjtíð. ESB L 59, 19.2.2021, bls. 1. Hennar var getið í ákvörðun sameiginlegu EES-nefndarinnar nr. 299/2021 frá 

24. September 2021 um breytingu á I. viðauka (Heilbrigði dýra og plantna) við EES-samninginn (bíður birtingar). 

(1) Stjtíð. ESB L 84, 31.3.2016, bls. 1. 

(2) Tilskipun ráðsins 2006/88/EB frá 24. október 2006 um heilbrigðiskröfur að því er varðar lagareldisdýr og afurðir þeirra og um forvarnir og 

varnir gegn tilteknum sjúkdómum í lagardýrum (Stjtíð. ESB L 328, 24.11.2006, bls. 14). 

4) Til að tryggja að landsráðstafanir sem aðildarríki leggur til séu viðeigandi og nauðsynlegar ætti að tilkynna fram-

kvæmdastjórninni fyrirfram um hvers konar ráðstafanir sem geta haft áhrif á tilflutning lagardýra milli aðildarríkja til að 

unnt sé að samþykkja ráðstafanirnar eða, ef nauðsyn krefur, breyta þeim. 

5) Tiltekin aðildarríki hafa fengið leyfi til að samþykkja landsráðstafanir í þeim tilgangi að takmarka áhrif tiltekinna 

sjúkdóma á lagareldisdýr skv. 43. gr. tilskipunar 2006/88/EB. Í ákvörðun framkvæmdastjórnarinnar 2010/221/ESB (3) 

eru settar fram nánari upplýsingar um þessi aðildarríki og sjúkdómana sem þau hafa fastsett landsráðstafanir fyrir. 

6) Tiltekin aðildarríki hafa öðlast sjúkdómslausa stöðu m.t.t. skjónakarpaherpesveiki eða eru með samþykkta útrýmingar- 

eða eftirlitsáætlun í framkvæmd fyrir þann sjúkdóm samkvæmt tilskipun 2006/88/EB. Þó er skjónakarpaherpesveiki sem 

stendur skráð sem sjúkdómur í E-flokki samkvæmt framkvæmdarreglugerð framkvæmdastjórnarinnar (ESB) 2018/1882 

(4) sem merkir að hann er skráður sjúkdómur sem kallar á eftirlit innan Sambandsins. Því getur hann komið til álita að 

því er varðar landsráðstafanir skv. 226. gr. reglugerðar (ESB) 2016/429. 

7) Til að tryggja snurðulaus umskipti yfir í nýja fyrirkomulagið samkvæmt reglugerð (ESB) 2016/429 þurfa hlutaðeigandi 

aðildarríki að óska eftir samþykki fyrir landsráðstöfunum skv. 2. mgr. 226. gr. reglugerðar (ESB) 2016/429 frá  

21. apríl 2021. 

8) Framkvæmdastjórnin hefur lagt mat á ráðstafanir sem hlutaðeigandi aðildarríki lögðu til að teknu tilliti til staðla 

Alþjóðadýraheilbrigðisstofnunarinnar (5) og heildaráhrifa umræddra sjúkdóma og tillagðra ráðstafana á Sambandið. 

Framkvæmdastjórnin telur að hlutaðeigandi aðildarríki hafi sýnt fram á að þessar ráðstafanir séu viðeigandi og 

nauðsynlegar þannig að tilefni sé til að samþykkja þær til að koma í veg fyrir að umræddir sjúkdómar berist inn á 

yfirráðasvæði þeirra eða til að verjast útbreiðslu þeirra milli aðildarríkja. Skrá ætti hlutaðeigandi aðildarríki í viðauk-

unum við þessa ákvörðun, eins og við á. 

9) Í samræmi við samninginn um útgöngu Sameinaða konungsríkisins Stóra-Bretlands og Norður-Írlands úr Evrópusam-

bandinu og Kjarnorkubandalagi Evrópu („útgöngusamningurinn“), einkum 4. mgr. 5. gr. bókunarinnar um Írland/ 

Norður-Írland í tengslum við 2. viðauka við þá bókun, gildir reglugerð (EB) nr. 2016/429, sem og gerðir fram-

kvæmdastjórnarinnar sem byggjast á henni, um og í Breska konungsríkinu að því er varðar Norður-Írland eftir lok 

aðlögunartímabilsins sem kveðið er á um í útgöngusamningnum. Af þessum sökum ætti að skrá Breska konungsríkið 

(Norður-Írland) í viðaukunum við þessa ákvörðun eins og við á. 

10) Í því skyni að vernda heilbrigðisástand aðildarríkja með landsráðstöfunum sem eru samþykktar fyrir tiltekinn sjúkdóm 

skv. 3. mgr. 226. gr. reglugerðar (ESB) 2016/429 er gerð krafa um að sendingar af tegundum lagardýra sem eru næmar 

fyrir umræddum sjúkdómum séu upprunnar í aðildarríki eða hluta þess sem er laust við sama sjúkdóm. Slíkum 

sendingum skal fylgja opinbert vottorð sem staðfestir þessa sjúkdómalausu stöðu. 

11) Dýraheilbrigðisvottorð sem staðfesta upprunastað sendingar, sem er ætluð til aðildarríkis eða hluta þess sem er með 

landsráðstafanir sem eru samþykktar skv. 3. mgr. 226. gr. reglugerðar (ESB) 2016/429, eru hluti af viðeigandi 

fyrirmyndum að opinberum vottorðum vegna tilflutnings á lagardýrum milli aðildarríkja sem settar eru fram 

  

(3) Ákvörðun framkvæmdastjórnarinnar 2010/221/ESB frá 15. apríl 2010 um samþykki á landsráðstöfunum til að takmarka áhrif tiltekinna 

sjúkdóma í lagareldisdýrum og villtum lagardýrum í samræmi við 43. gr. tilskipunar ráðsins 2006/88/EB (Stjtíð. ESB L 98, 20.4.2010,  

bls. 7). 

(4) Framkvæmdarreglugerð framkvæmdastjórnarinnar (ESB) 2018/1882 frá 3. desember 2018 um beitingu tiltekinna reglna um forvarnir og 

varnir gegn sjúkdómum fyrir flokka skráðra sjúkdóma og um að koma á skrá yfir dýrategundir og hópa dýrategunda sem skapa töluverða 

áhættu á útbreiðslu þessara skráðu sjúkdóma (Stjtíð. ESB L 308, 4.12.2018, bls. 21). 

(5) Heilbrigðisreglur Alþjóðadýraheilbrigðisstofnunarinnar um lagardýr og handbók Alþjóðadýraheilbrigðisstofnunarinnar um greiningar-

prófanir á lagardýrum. 

í framkvæmdarreglugerð framkvæmdastjórnarinnar (ESB) 2020/2236 (6). Nota skal þessi dýraheilbrigðisvottorð þegar 

lagardýr af skráðum tegundum eiga að fara til aðildarríkis eða hluta þess sem framkvæmdastjórnin hefur samþykkt 

landsráðstafanir fyrir í samræmi við 3. mgr. 226. gr. reglugerðar (ESB) 2016/429. 

12) Landsráðstafanir sem eru samþykktar með þessari ákvörðun ættu einungis að gilda á meðan þær halda áfram að vera 

viðeigandi og nauðsynlegar til að koma í veg fyrir að sjúkdómarnir berist inn í hlutaðeigandi aðildarríki eða til að verjast 

útbreiðslu þeirra milli aðildarríkja. Til að gera framkvæmdastjórninni kleift að framkvæma reglubundið mat á því hversu 

viðeigandi og nauðsynlegar slíkar ráðstafanir eru og til að gefa kost á því að breyta ráðstöfununum, ef nauðsyn krefur, 

ættu aðildarríkin að senda framkvæmdastjórninni árlega skýrslu með nánari upplýsingum um virkni ráðstafananna á 

næstliðnu ári. Slíkar ársskýrslur og önnur viðeigandi skýrslugjöf ætti að innihalda tilteknar upplýsingar sem eru settar 

fram í framkvæmdarreglugerð framkvæmdastjórnarinnar (ESB) 2020/2002 (7). 

13) Útrýmingaráætlanir sem eru samþykktar í samræmi við 3. mgr. 226. gr. reglugerðar (ESB) 2016/429 ættu að leiða til 

umbóta á sjúkdómsástandinu innan hæfilegs tíma. Í þágu samræmis ætti þetta tímabil ekki að vera lengra en sá frestur 

sem veittur er til að ljúka við útrýmingaráætlun fyrir sjúkdóm í C-flokki. Beitingartímabil útrýmingaráætlunar, sem er 

samþykkt í samræmi við 3. mgr. 226. gr. reglugerðar (ESB) 2016/429, ætti því ekki að fara yfir 6 ár frá því að 

framkvæmdastjórnin samþykkir hana fyrst. Í tilhlýðilega rökstuddum tilvikum og að fenginni beiðni hlutaðeigandi 

aðildarríkis ætti framkvæmdastjórnin að hafa möguleika á að framlengja beitingartímabil útrýmingaráætlunar í 6 ár til 

viðbótar. Þetta hámarkstímabil beitingar er fastsett til að veita nægan tíma til að ljúka við útrýmingaráætlun og koma 

jafnframt í veg fyrir óhóflega og langvarandi röskun á tilflutningi lagardýra innan Sambandsins. 

14) Til að tryggja skýrleika löggjafar Sambandsins ætti að fella ákvörðun 2010/221/ESB úr gildi. 

15) Þar eð reglugerð (ESB) 2016/429 kemur til framkvæmda frá og með 21. apríl 2021 ætti þessi ákvörðun einnig að koma 

til framkvæmda frá og með þeirri dagsetningu. 

16) Ráðstafanirnar, sem kveðið er á um í þessari ákvörðun, eru í samræmi við álit fastanefndarinnar um plöntur, dýr, 

matvæli og fóður. 

SAMÞYKKT ÁKVÖRÐUN ÞESSA: 

1. gr. 

Efni og gildissvið 

Í þessari ákvörðun eru samþykktar landsráðstafanir sem þau aðildarríki eða hlutar þeirra aðildarríkja sem eru skráð í I. og  

II. viðauka hafa samþykkt til að takmarka áhrif tiltekinna sjúkdóma sem hafa áhrif á lagardýr, í samræmi við 3. mgr. 226. gr. 

reglugerðar (ESB) 2016/429, og mælt fyrir um: 

a) skilyrðin fyrir upphaflegu og áframhaldandi samþykki fyrir þessum ráðstöfunum, 

b) takmarkanir á tilflutningi lagardýra á milli aðildarríkja, 

c) kvaðir um skýrslugjöf aðildarríkjanna.  

  

(6) Framkvæmdarreglugerð framkvæmdastjórnarinnar (ESB) 2020/2236 frá 16. desember 2020 um reglur um beitingu reglugerða Evrópu-

þingsins og ráðsins (ESB) 2016/429 og (ESB) 2017/625 að því er varðar fyrirmyndir að dýraheilbrigðisvottorðum vegna komu inn í 

Sambandið og tilflutninga innan Sambandsins á sendingum af lagardýrum og af tilteknum lagardýraafurðum og opinbera vottun að því er 

varðar slík vottorð og um niðurfellingu á reglugerð (EB) nr. 1251/2008 (Stjtíð. ESB L 442, 30.12.2020, bls. 410). 

(7) Framkvæmdarreglugerð framkvæmdastjórnarinnar (ESB) 2020/2002 frá 7. desember 2020 um reglur um beitingu reglugerðar Evrópu-

þingsins og ráðsins (ESB) 2016/429 að því er varðar tilkynningu og skýrslugjöf í Sambandinu um skráða sjúkdóma, um snið og málsmeð-

ferðarreglur varðandi framlagningu og skýrslugjöf um áætlanir Sambandsins um eftirlit með sjúkdómum og um útrýmingaráætlanir og um 

umsókn um viðurkenningu á sjúkdómalausri stöðu og um tölvuvædda upplýsingakerfið (Stjtíð. ESB L 412, 8.12.2020, bls. 1). 



16.6.2022 EES-viðbætir við Stjórnartíðindi Evrópusambandsins Nr. 38/93 

 

2. gr. 

Samþykki fyrir landsráðstöfunum á sjúkdómalausum svæðum 

Aðildarríki eða hlutar þeirra sem eru skráð í öðrum og fjórða dálki töflunnar í I. viðauka teljast laus við sjúkdómana sem eru 

tilgreindir í fyrsta dálki þeirrar töflu og hafa fengið leyfi til að samþykkja landsráðstafanir í samræmi við 3. mgr. 226. gr. 

reglugerðar (ESB) 2016/429. 

3. gr. 

Samþykki fyrir útrýmingaráætlunum vegna sjúkdóma sem falla undir landsráðstafanir 

1. Útrýmingaráætlanir sem aðildarríki, sem eru skráð í öðrum dálki töflunnar í II. viðauka, hafa samþykkt vegna sjúkdóma 

sem falla undir landsráðstafanir og sem eru skráðir í fyrsta dálki þeirrar töflu, að því er varðar svæðin sem eru skráð í fjórða 

dálki hennar, eru samþykktar. 

2. Beitingartímabil útrýmingaráætlunar skal ekki fara yfir 6 ár frá því að framkvæmdastjórnin samþykkir hana fyrst. 

Framkvæmdastjórninni er heimilt, í tilhlýðilega rökstuddum tilvikum, að fenginni beiðni hlutaðeigandi aðildarríkis að 

framlengja beitingartímabil útrýmingaráætlunarinnar í 6 ár til viðbótar. 

4. gr. 

Tilflutningar milli aðildarríkjanna, eða hluta þeirra, á lagardýrum af smitnæmum tegundum sem falla undir 

landsráðstafanir, þ.m.t. útrýmingaráætlanir 

Lagardýr af tegundum, sem eru næmar fyrir sjúkdómum, sem eru tilgreindar í öðrum dálki III. viðauka skal einungis tilflytja til 

aðildarríkja eða hluta þeirra sem eru skráð í öðrum og fjórða dálki í töflunum í I. eða II. viðauka ef þau: 

a) eru upprunnin í aðildarríki eða hluta þeirra sem eru skráð í öðrum og fjórða dálki töflunnar í I. viðauka sem laus við 

sjúkdóminn sem um er að ræða og 

b) eru með meðfylgjandi opinbert vottorð, sem lögbært yfirvald upprunaaðildarríkisins gefur út, sem er tekið saman í samræmi 

við viðeigandi fyrirmynd að dýraheilbrigðisvottorði sem sett er fram í 1., 2., 3. eða 5. kafla I. viðauka við framkvæmdar-

reglugerð (ESB) 2020/2236 þar sem þær ábyrgðir sem skipta máli fyrir tilteknar landsráðstafanir sem um er að ræða eru 

tilgreindar. 

5. gr. 

Árleg skýrslugjöf aðildarríkjanna 

1. Eigi síðar en 30. apríl á hverju ári skulu aðildarríki sem eru skráð í öðrum dálki í töflunum í I. og II. viðauka senda 

framkvæmdastjórninni skýrslu um samþykktar landsráðstafanir vegna sjúkdómslausrar stöðu þessara aðildarríkja og hluta þeirra 

sem um getur í 2. gr., eða um útrýmingaráætlanirnar sem um getur í 3. gr., eins og við á. 

2. Skýrslan sem um getur í 1. mgr. skal innihalda: 

a) upplýsingar um ráðstafanir sem gerðar voru á næstliðnu almanaksári til að viðhalda sjúkdómalausri stöðu, þ.m.t. að 

lágmarki upplýsingarnar sem settar eru fram í III. viðauka við framkvæmdarreglugerð (ESB) 2020/2002, eða 

b) upplýsingar um þróun útrýmingaráætlunarinnar, þ.m.t. nánari upplýsingar um prófun sem fór fram á næstliðnu almanaksári 

og a.m.k. upplýsingarnar sem settar eru fram í 4. þætti V. viðauka við framkvæmdarreglugerð (ESB) 2020/2002. 

3. Í skýrslunni sem um getur í 1. mgr. skal útlista ástæðurnar fyrir því hvers vegna sjúkdómalaus staða eða útrým-

ingaráætlun, eins og við á, ætti að gilda áfram í eitt almanaksár í viðbót. Þar skal vísa sérstaklega til tiltækileika meðferða, 

bóluefna, sjúkdómsþolinna stofna eða annarrar viðeigandi þróunar ef einn eða fleiri af þessum kostum eru orðnir raunhæfir 

valkostir til að koma í veg fyrir og verjast umræddum sjúkdómi frá því að síðasta skýrsla var lögð fram. 

6. gr. 

Breyting á samþykktum landsráðstöfunum 

Framkvæmdastjórninni er heimilt að breyta landsráðstöfununum sem eru settar fram í I. og II. viðauka ef upplýsingarnar sem 

um getur í 3. mgr. 5. gr., eða aðrar slíkar upplýsingar sem tengjast þróun dýraheilbrigðis, benda til þess að innleiðing 

takmarkana á tilflutningi milli aðildarríkja sé ekki lengur nauðsynleg eða réttlætanleg til að koma í veg fyrir að tiltekinn 

sjúkdómur berist þangað eða til að verjast útbreiðslu hans. 

7. gr. 

Niðurfelling 

Ákvörðun framkvæmdastjórnarinnar 2010/221/ESB er felld úr gildi frá og með 21. apríl 2021. 

8. gr. 

Beiting 

Ákvörðun þessi kemur til framkvæmda frá og með 21. apríl 2021. 

9. gr. 

Viðtakendur 

Ákvörðun þessari er beint til aðildarríkjanna. 

Gjört í Brussel 11. febrúar 2021. 

 Fyrir hönd framkvæmdastjórnarinnar, 

Stella KYRIAKIDES 

framkvæmdastjóri. 

 _____  

I. VIÐAUKI 

Aðildarríki (1) eða hlutar þeirra sem teljast vera laus við tiltekna sjúkdóma sem hafa áhrif á lagardýr og sem 

landsráðstafanir eru samþykktar fyrir í samræmi við 3. mgr. 226. gr. reglugerðar (ESB) 2016/429 

Sjúkdómur Aðildarríki Kóði 
Landfræðileg afmörkun svæðisins sem landsráðstafanirnar 

eru samþykktar fyrir 

Skjónakarpaherpesveiki (KHV) Írland IE Allt yfirráðasvæðið 

Breska 

konungsríkið 

(Norður-Írland) 

UK(NI) Norður-Írland 

Vorveira í vatnakarpa (SVC) Danmörk DK Allt yfirráðasvæðið 

Finnland FI Allt yfirráðasvæðið 

Ungverjaland HU Allt yfirráðasvæðið 

Írland IE Allt yfirráðasvæðið 

Svíþjóð SE Allt yfirráðasvæðið 

Breska 

konungsríkið 

(Norður-Írland) 

UK(NI) Norður-Írland 

Nýrnaveiki (BKD) Írland IE Allt yfirráðasvæðið 

Breska 

konungsríkið 

(Norður-Írland) 

UK(NI) Norður-Írland 

Brisdrep (IPN) Finnland FI Svæði inn til landsins á yfirráðasvæði þess 

Svíþjóð SE Svæði inn til landsins á yfirráðasvæði þess 

Sýking af völdum roð-

flyðrusníkils (GS) 

Finnland FI Vatnasvið Tenojoki og Näätämöjoki en vatnasvið 

Paatsjoki, Tuulomajoki og Uutuanjoki teljast 

sóttvarnabelti 

Írland IE Allt yfirráðasvæðið 

Breska 

konungsríkið 

(Norður-Írland) 

UK(NI) Norður-Írland 

  

(1) Í samræmi við samninginn um útgöngu Sameinaða konungsríkisins Stóra-Bretlands og Norður-Írlands úr Evrópusambandinu og 

Kjarnorkubandalagi Evrópu, einkum 4. mgr. 5. gr. bókunarinnar um Írland/Norður-Írland í tengslum við 2. viðauka við þá bókun, innihalda 

vísanir til aðildarríkja, að því er þennan viðauka varðar, Breska konungsríkið að því er varðar Norður-Írland. 



Nr. 38/96 EES-viðbætir við Stjórnartíðindi Evrópusambandsins 16.6.2022 

 

Ostruherpesveira 1 μνar (OsHV-1 

μvar) 

Írland IE Hólf 1: Sheephaven Bay 

Hólf 3: Killala Bay, Broadhaven Bay og Blacksod 

Bay 

Hólf 4: Streamstown Bay Hólf 5: Bertraghboy Bay 

og Galway Bay 

Hólf A: Tralee Bay Hatchery 

Breska 

konungsríkið 

(Norður-Írland) 

UK(NI) Yfirráðasvæði Norður-Írlands, að undanskildum 

Dundrum Bay, Killough Bay, Lough Foyle, 

Carlingford Lough, Larne Lough og Strangford 

Lough 

Sýking af völdum alfaveiru í 

laxfiski (SAV) 

Finnland FI Svæði inn til landsins á yfirráðasvæði þess 



16.6.2022 EES-viðbætir við Stjórnartíðindi Evrópusambandsins Nr. 38/97 

 

II. VIÐAUKI 

Aðildarríki (1) eða hlutar þeirra sem eru með útrýmingaráætlanir fyrir tiltekna sjúkdóma sem hafa áhrif á lagardýr og 

sem landsráðstafanir eru samþykktar fyrir í samræmi við 3. mgr. 226. gr. reglugerðar (ESB) 2016/429 

Sjúkdómur Aðildarríki Kóði 
Landfræðileg afmörkun svæðisins sem landsráðstafanirnar 

eru samþykktar fyrir 

Nýrnaveiki (BKD) Svíþjóð SE Svæði inn til landsins á yfirráðasvæði þess 

Brisdrep (IPN) Svíþjóð SE Strandsvæði á yfirráðasvæði hennar 

  

(1) Í samræmi við samninginn um útgöngu Sameinaða konungsríkisins Stóra-Bretlands og Norður-Írlands úr Evrópusambandinu og 

Kjarnorkubandalagi Evrópu, einkum 4. mgr. 5. gr. bókunarinnar um Írland/Norður-Írland í tengslum við 2. viðauka við þá bókun, innihalda 

vísanir til aðildarríkja, að því er þennan viðauka varðar, Breska konungsríkið að því er varðar Norður-Írland. 



Nr. 38/98 EES-viðbætir við Stjórnartíðindi Evrópusambandsins 16.6.2022 

 

III. VIÐAUKI 

Tegundir lagardýra sem eru næmar fyrir sjúkdómum sem tiltekin aðildarríki (1) hafa samþykkt 

landsráðstafanir fyrir í samræmi við 3. mgr. 226. gr. reglugerðar (ESB) 2016/429 

Sjúkdómur Smitnæmar tegundir 

Skjónakarpaherpesveiki (KHV) Eins og sett er fram í 3. dálki töflunnar í viðaukanum við framkvæmdarreglugerð 

(ESB) 2018/1882 

Vorveira í vatnakarpa (SVC) Eðalkarpi (Aristichthys nobilis), gullfiskur (Carassius auratus), grænkarpi 

(Carassius carassius), graskarpi (Ctenopharyngodon idellus), vatnakarpi og 

skjónakarpi (Cyprinus carpio), silfurkarpi (Hypophthalmichthys molitrix), 

fengrani (Silurus glanis), grunnungur (Tinca tinca), gullgægir (Leuciscus idus) 

Nýrnaveiki (BKD) Allar tegundir laxfiska 

Brisdrep (IPN) Lindableikja (Salvelinus fontinalis), urriði (Salmo trutta), atlantshafslax (Salmo 

salar), Oncorhynchus spp., tjarnasíld (Coregonus lavaretus) 

Sýking af völdum roðflyðrusníkils (GS) Atlantshafslax (Salmo salar), regnbogasilungur (Oncorhynchus mykiss), bleikja 

(Salvelinus alpinus), lindableikja (Salvelinus fontinalis), harri (Thymallus 

thymallus), blettasilungur (Salvelinus namaycush), urriði (Salmo trutta) og allar 

tegundir sem hafa komist í snertingu við þessar tegundir 

Ostruherpesveira 1 μνar (OsHV-1 μvar) Risaostra (Crassostrea gigas) 

Sýking af völdum alfaveiru í laxfiski (SAV) Atlantshafslax (Salmo salar), regnbogasilungur (Oncorhynchus mykiss), urriði 

(Salmo trutta) 

 

  

(1) Í samræmi við samninginn um útgöngu Sameinaða konungsríkisins Stóra-Bretlands og Norður-Írlands úr Evrópusambandinu og 

Kjarnorkubandalagi Evrópu, einkum 4. mgr. 5. gr. bókunarinnar um Írland/Norður-Írland í tengslum við 2. viðauka við þá bókun, innihalda 

vísanir til aðildarríkja, að því er þennan viðauka varðar, Breska konungsríkið að því er varðar Norður-Írland. 


